
Padahk Pid Ia Mwomwen Doadoangki Technology ni Mwomw Mwahu 
(pid dipwisou digital kan, network, oh sawas en internet me Kempa en Sukuhl en Hawaii naineki de 

pwain pwe tohnsukuhl kan kak doadoangki) 
 

1) Oaralap 

Kempa en Sukuhl en State en Hawaii (HIDOE) inouki sewese tohnsukuhl kan doadoahngki technology oh dipwisou en 
digital kan, network, oh sawas en internet en HIDOE ni mwomw mwahu ieu pwe ren kak pweida nan sukuhl nin duwen 
padahk en pwukoahki mwahu pwung pwukat. 

Pahpa, nohno, oh sounsilasil kan (kadahniki “pahpa nohno” de “pahpa nohno kan” nan doaropwe wet), oh neirail seri, 
anahne wadek padahk pwukat oh sainih Doaropwe Pid Ia Mwomwen Doadoangki Technology ni Mwomw Mwahu 
(“TRUF”), oh re anahne kadaralahng en neirail seri ah sukuhl ni rahn me sukuhl koasoandiehr ahpw kaidehn mwuring 
rahn 30 mwurin seri ale doaropweo. Ni arail sainih doaropwe pwukat, irail wehwehki oh inouki idawehn padahk kan pid 
doadoahngki technology oh dipwisou en digital kan, network, oh sawas en internet en HIDOE, oh HIDOE kak kawekila 
padahk pwukat ni nsenarail. Padahk kapw kan kak dierekda ni http://bit.ly/FERPAHI. 

 

2) Doadoahngki technology iei kapai oh pwukoa en nait tohnsukuhl kan. 

Koaiehk en doadoangki nein HIDOE dipwisou en digital kan, network, oh sawas en internet iei kapai, ah kaidehn 
pwung ieu. Pahpa nohno kan, sounpadahk kan, oh sukuhl kan koraos pwukoahki padahkiong tohnsukuhl kan ia 
mwomwen doadoangki internet oh dipwisou digital kan ni mwomwe mwahu. Tohnsukuhl kan oh arail pahpa nohno kan 
pwukoahki idawehn padahk kan pid doadoahngki nein HIDOE dipwisou en digital kan, network, oh sawas en internet.  

 
3) Mwasahn Doadoahk Pwehn Sewese Tohnsukuhl 

HIDOE nainiki dipwisou oh account kan me doadoahngki internet oh network en HIDOE kan. HIDOE kolokol pwung en 
mwasahn ia mwomwen tohnsukuhl kan doadoahngki dipwisou kan, network kan, oh sawas en internet. Tohnsukuhl kan 
sohte ahniki rir ni arail doadoahngki nein HIDOE dipwisou en digital kan, network, oh sawas en internet, iangahki email 
oh file kan me mih nan dipwisou.  HIDOE kak, ni nsenarail, ndaiong polihs oh soang en koapwoarment teikan ma mie 
tiahk suwed oh wiewia sakanakan me wiawi ni emen doadoahngki nein HIDOE dipwisou en digital kan, network, oh 
sawas en internet , oh re sohte anahne ndaiong tohnsukuhl de ah pahpa nohno kan ni ah wia soanget. Mie pwung en 
HIDOE en kilang oh kihsang dipwisou oh account en HIDOE kan file en tohnsukuhl kan pwehn tehk mwahu me network 
doadoahk mwahu, en kamwahuiala dipwisou en digital en HIDOE, en kasawih ma emen sohte kapwaiada padahk 
pwukat, oh tehk mwahu me emen doadoahngki ni mwomw mwahu. 

 
4) Kisehn Sohte Kapwaiada 

Ni tohnsukuhl men sohte kapwaiada pali en padahk pwukat, kosonned oh padahk kan koaros pwung, iangahki Hawaii 
Administrative Rules (HAR), Title 8, Oaralap 19, kadahniki “Student Misconduct, Discipline, School Searches and 
Seizures, Reporting Offenses, Police Interviews and Arrests, and Restitution for Vandalism.” Mehpwukat kak diarada 
met (http://bit.ly/HARChapter19) de ke kak ale pein ahmw doaropwe ni ahmw sukuhl. 

HIDOE pahn pilada soang en kalokepe me pahn wiawi ma tohnsukuhl men sohte kapwaiada padahk pwukat. Mie 
pwung en HIDOE en kauhdi de kauwehla account en tohnsukuhl men me sohte kapawaiada padahk en HIDOE kan. 
Mie pwung en HIDOE en oahndi dipwisou digital ieu ma mie tiahk suwed kan me tepida nan dipwisouo lel ni ansou me 
re kak kamwahuiala. 

 

http://bit.ly/FERPAHI

5) Sawas en Sukuhl nan Internet 

Tohnsukuhl kan kak ale doadoahk en sukuhl nan internet, iangahki Google Apps for Education, Microsoft Office 365, 
oh Blackboard. HIDOE kin mwasahn ia mwomwen emen doadoahngki website pwukat pwehn wiahda wasa mwahu 
ong tohnsukuhl koaros. Mwurin pahpa nohno kihda mweimwei, HIDOE kak wiahda en tohnsukuhl email address kan, 
credential en login kan (iangahki username oh password kan), oh/de profile kan pwehn mweidang tohnsukuhl kan 
kilang website oh sawas kan nan internet ihte ni arail wia doadaohk en sukuhl.  Ke kak kilang soang en sawas en 
sukuhl nan internet dah mie nan website en sukuhl de ke kak peki ale sang sukuhl. 

 
6) Padahk kan en doadoahngki oh apwahlih nein HIDOE dipwisou en digital kan 

A) Tohnsukuhl kan kak doadoahngki nein HIDOE dipwisou en digital kan ihte ni arail wia doadoahk en sukuhl. 

B) Tohnsukuhl kan kak doadoahngkihte dipwisou en electronic kan me sounpadahk mweidang nan ihmwen sukuhl. 

C) Ihte tohnsukuhl me koasoandiher kak doadoahngki nein HIDOE dipwisou en digital. Tohnsukuhl sohte kak 
mweidang tohnsukuhl teikan en doadoahngki. 

D) Dehr kawekila de kauwehla en HIDOE/State oh manufacturer kiseh kan nan dispwisou. Dehr kapatehn 
dipwisou ehu soang en sticker, ink, de soang teikan (iangahki dipwisou, battery kan, cord kan, oh charger 
kan). 

E) Tohnsukuhl kan pahn tehk mwahu me username oh password kan mih ni rir oh apwahlih mwahu dipwisou oh 
software kan. Dehr koasoaiehng pil emen likin ahmw pahpa nohno (kaidehn kempoakepoamw) ahmw 
username de password kan. 

i) Ma tohnsukuhl sehsehla username de password, koasoaiehng sounpadahk. 

ii) Ma en tohnsukuhl ah username de password sohlahr doadoahk mwahu, koasoaiehng sounpadahk. 
Sounpadahk mwein pahn anahne peki sawas en technology. 

F) HIDOE sohte pwukoahki wekid me tohnsukhul wiahda nan dipwisou en HIDOE kan, sawas en internet, oh/de 
network, iangahki pweinen credit card kan, pweinen dengwa ni wasa doh, pweinen dipwisou oh line kan, de tiahk 
suwed kan. 

G) Ia mwomwen leleki ma dipwsou pwupwula, virus kan, oh apwahl teikan 

i) Tohnsukuhl oh arail pahpa nohno kan pwukoahki apwahlih mwahu dipwisou kan oh wehwehki ia wasa e 
mihmi ie ni ansou koaros. Tohnsukuhl kan pwukoahki kihong tohndoadoahk en sukuhl ma dipwisou ohla. 
Pahpa nohno kan en tohnsukuhl me kauwehla dipwisou en sukuhl pahn anahne pwain pil ehu (iangahki 
dipwisou, battery kan, cord kan, oh charger kan), nin duwen kosonned en HAR, Title 8, Oaralap 57, 
kadahniki “Restitution for Damaged and Lost Books, Equipment, Supplies, and Outstanding Financial 
Obligations.” Kilang Oaralap 57 met (http://bit.ly/HAR8Chapter57) de peki ale pein nomw ni ahmw sukuhl. 
Uwen pweinen pwain pil ehu dipwisou wekila nin duwen uwen ohla. 

ii) Ma nein tohnsukuhl dipwisou pwupwuhla, tohnsukuhl oh ah pahpa nohno kan pwukoahki ale pakair en 
polihs nan awa 24 mwruin re wehwehki me e pwupwuhla, kihong sukuhl doaropwe ko, oh sewese 
douloal. 

iii) Tohnsukuhl kan anahne leleki soang en tiahk suwed de luwet nan security en computer en HIDOE oh 
ndaiong sounpadahk oh principal kan. 

iv) Tohnsukuhl oh ah pahpa nohno pahn sapeng kalelepak kan pid ah doadoahngki technology. 
  

http://bit.ly/HAR8Chapter57)


Teh 3 RS 17-0051, Sulai 2016  

 
7) Padahk Pid Ia Mwomwen Doadoangki Technology ni Mwomw Mwahu 

A) Tohnsukuhl kan pahn doadoahngki nein HIDOE internet oh network pwehn wia doadoahk en sukuhl ah 
kaidehn pil ehu anahn. HIDOE kak kalikehdi emen kilang soang en material me kaidehn kesempwal pid 
sukuhl. Tohnsukuhl kan sohte kak kauwehla mehn sihr nan computer en sukuhl kan de network en HIDOE. 

B) Dehr doadoahngki network uwen laud me aramas teikan sohte kak pil doadoahngki ni mwomwen mwahu. 

C) Tohnsukuhl oh ah pahpa nohno pahn sapeng kalelepak kan pid ah doadoahngki technology. 

D) Apwahlih ire kan pid tohnsukuhl men 

i) Sounpadahk kan sohte pahn doadoahngki en emen ah account kan ni ah wia padahk nan sukuhl. 
Tohnsukuhl kan pahn nainiki account rir kan pid katepen sukuhl me re pahn doadoahngki nan internet, 
network, social media, oh sawas en internet teikan (iangahki Google Apps for Education oh Edmodo). 

ii) Account me HIDOE koasoandi me emen sohte doadoahngki mwurin sounpwong siluh de laud sang pahn 
nekla pwehki re wiahda mehn keper ieu oh anahne sawas laud en apwahlih nan sisdem. 

iii) Tohnsukuhl sohte pahn ndaiong pil emen nan internet ede, ia wasa e kin mihmi ie, nah nempe en dengwa, de 
soang en ire kan tohrohr ahpw ma sounpadahk ndaiong me mwahu. Tohnsukuhl kan sohte kak mweidong 
aramas me re koasoaiheng nan internet ma ah pahpa nohno sohte kapwuriki. 

iv) Tohnsukuhl kan pwukoahki neirail account (kan). Tohnsukuhl kan anahne tehk mwahu me re doadoahngki 
sisdem oh network ni mwomwen sihr oh dehr kihong pil emen ire kan pwe ren kak pil doadoangki account 
ko. Tohnsukuhl pwukoahki apwahlih ni rir neirail password. 

v) Tohnsukuhl sohte pahn doadoangki nein pil emen nah account de password ahpw ma sounpadahk, 
pil emen tohndoadoahk en HIDOE, de kaun en sisdem mweidang. 

vi) HIDOE sohte pwukoahki douluhl uwen doadoahk mwahu nein HIDOE dipwisou en digital, network, oh internet 
de pwukoaki uwen pwung oh mehlel ire kan, file kan, de software. HIDOE sohte pahn pwukoahki pwain 
mehpwukat, iangahki data me sohrala, non-deliveries, ansou me internet sohte doadoahk mwahu, mehnda 
ma emen kahredha de pil katepe. Emenemen pein pwukoahki wehwehki soang en ire kan re esehla nan 
internet. 

vii) Ma emen tohnsukuhl kamehlelele me pil esehda nah account de password e anahne ndaing 
sounpadahk de tohndoadoahk en sukuhl ni mwadang. 

 

8) Tiahk Suwed ni Emen Doadoahngki Internet de Nein HIDOE Dipwisou en Digital 
A) Loakia Suwed oh lider 

i) Tohnsukuhl sohte pahn doadoahngki internet pwehn wiahda tiahk suwed de dihp kan. Tohsukuhl kan pahn 
ndaiong sounpadahk ma re kilang soang en ire kan nan internet me re sohte mwahuki de kamehlelele 
wiahkihda tiahk suwed. Dehpa doadoahngki network en HIDOE pwehn wiahda, karadarala, de ale kilel de 
file en pornography kan, de soang en file kan me kak kauwehle network (iangahki file kan me wiahkihda 
malware, worms, de viruses). 

ii) Tohnsukuhl kan sohte pahn lidere aramas teikan ni arail kadarala koasoai likamw, sakanakan, suwed, 
kedirepw, de kalingeringer (inagahki nan email, social media, oh direct message), de doadoahngki pil ehu 
soang en media pwehn lidere aramas de pwihn ieu (kadahniki cyberbullying). Tohsukuhl kan pahn ndaiong 
sounpadahk ma re ale soang en koasoai lider ieu. 

iii) Aramas sohte kak kadarala de ale soang en communication kan me sohte idawehn kosonned en 
wehi en local, state, federal, de international kan. 

B) Kosonned en copyright kan oh plagiarism 

i) Tohnsukuhl sohte pahn pirap nein pil emen nting de koasoai (kadahniki plagiarism) de downloadih 
material me re sohte ale mweimwei en ale. HIDOE sohte pwukoahki soang en material pwukat me sohte 
kapwaiada kosonned en copyright kan. Emenemen pein pwukoahki ale mweimwei sang emen me wiahda 
nting de koasoai mwohn re doadoahngki nan arail doadoahk en sukuhl. 

ii) Tohnsukuhl sohte pahn wiahkihda de kihpeseng material me sohte kapwaiada kosonned en copyright kan. 

C) Ia mwomwen doadoahngki material kan pwehki katepe likin sukuhl 

i) Tohnsukuhl sohte pahn downloadih software, app, kahsdo, de game sohte lipilapil nan dipwisou en 
digital kan, de kawekila configutation en sisdem kan. 

ii) Tohnsukuhl sohte pahn wiahkihda pil ehu file en configuration en sisdem ieu pwe ren kak doadoahngki nan 
pil ehu dipwisou de kihong pil emen. 

D) Pisnes en commercial oh koapwoarment kan 

i) Tohnsukuhl sohte pahn doadoahngki internet pwehn iang wia doadoahk en mwoni. Sohte doadoahk en 
mwoni kak wiawi nan dipwisou en digital de network en HIDOE. 

ii) Dehr doadoahngki nein HIDOE network de computer pwehn wia doadoahk en usuhs oh soang en 
doadoahk en koapwoarment teikan me kaidehn HIDOE. 

E) Sihr en dipwisou oh network 

i) Tohnsukuhl sohte pahn songosong hack de wia soang en tiahk suwed duweduwete nan dipwisou en 
digital en HIDOE, server en HIDOE kan, de nein pil emen nah account. 

ii) Tohnsukuhl sohte pahn downloadih, install, de doadoahngki soang en software kan me kaselehda ia 
mwomwen hack sisdem ieu. Tohnsukuhl sohte pahn songosong en kihsang software en mwasahn ia 
mwomwen e kin doadoangki computer. Ni karasepe, tohnsukuhl kan sohte pahn doadoahngki pirokiram en 
password cracking nan computer de sisdem en HIDOE de installih pirkoriam en rootkit kan me kauwehla sihr 
en sisdem. 

F) Dehr doadoahngki nein HIDOE network de dipwisou en digital ieu pwehn wiahda tiahk suwed de dihp. 

